4. runda damas 30+ 3. ligia:
Trun — Domat / 0:6

Bien cletg, bien cletg. Il telefonin s" annunzia stediamein la sonda
avonmiezdi. Cun tonts buns giavischs stoi dar oz puncts per nus.

Nus studegein miniziusamein ils resultats che nossas adversarias han fatg
tochen uss e lein dar oz cun ,tactica®™ per recaltgar in ni |’ auter punct. La
Vica dat sco numera 1, la Gaby sco numera 2, |" Aurelia sco numera 3 e la
Luisina sco numera 4. Quei sto gartegiar. Aber oha, las da Domat han
para era studegiau (ni era buc) nos resultats. Ellas ein per I’ emprema
gada idas el cumbat cun dus R6. Tochen uss havevan ei giugau mo cun in.

Nus havein tratg duas ga profund flad (principalmein numera 1 e 2) cu
nus havein viu dus R6 sin la gliesta, denton nuota schau stermentar. Era
quei dat rutina.

En tutta calira essan nus quater serendidas sil plaz ed havein empruvau
da recaltgar puncts ni silmeins recaltgar tons ,games" sco pusseivel. Ils
giugs ein denton era ir quella ga en favur da nossas adversarias.

Dubel 1 han |” Aurelia e la Vica dau. Igl emprem set ei ius ualti spert. El
secund set han ellas denton anflau ora las fleivlezias dallas adversarias. Ei
vess gleiti dau in ,champions tiebreak™.

La Petra e la Gaby han dau il dubel 2. Quei giug ei staus ualti cuorts ed ei
ha era cheu dau negin punct. Cons puncts che havein fatg scrivel buc,
sche legis bein eisi tut clar.

Havein lu tuttina gudiu la buna tscheina e la biala sera sco adina. E co
vegnir a Savognin tier puncts havein aunc peda da ponderar...



